
VENDIM PER PAPRANUESHMERI
né
Rasti nr. KI 54/09
Ahmet Fetiu
kundér
Vendimit A. nr. 298/2009 té Gjykatés Supreme té Kosovés
té datées 11.09.2009

GJYKATA KUSHTETUESE E REPUBLIKES SE KOSOVES

e pérbéré nga:

Enver Hasani, Kryetar

Kadri Kryeziu, Zévendéskryetar
Robert Carolan, gjyqtar

Altay Suroy, gjyqtar

Almiro Rodrigues, gjyqtar
Snezhana Botusharova, gjyqtare
Ivan Cukalovic, gjyqgtar

Gjyljeta Mushkolaj, gjyqtare
lliriana Islami, gjyqtare

Parashtruesi i kérkesés

1. Parashtruesi i kérkesés éshté z. Ahmet Fetiu, nga komuna e Gjakovés.
Vendimi i sfiduar

2. Parashtruesi kundérshton aktgjykimin e Gjykatés Supreme té Kosovés, A. nr.

298/2009 té datés 11 shtator 2009, cili i éshté dorézuar Parashtruesit mé 19
shtator 2009.



CGéshtja e lendés

3.

Mé 15 tetor 2009, Parashtruesi parashtroi kérkesé tek Gjykata Kushtetuese duke
kundérshtuar aktgjykimin e Gjykatés Supreme A.nr. 298/2009. Pérmes
aktgjykimit né fjalé, Parashtruesi pretendon se i éshté mohuar regjistrimi i
pronésisé mbi parcelén kadastrale nr. 1798 Zona Kadastrale né Gjakové, né
Regijistrin e té Drejtave t€ Pronés sé Paluajtshme.

Baza juridike

4.

Neni 113 (7) i Kushtetutés sé Republikés sé Kosovés (né tekstin e métutjeshém:
“Kushtetuta”), Neni 20 i Ligjit Nr. 03/L-121 pér Gjykatén Kushtetuese té
Republikés sé Kosovés (né tekstin e métutjeshém: “Ligji’), si dhe neni 55 i
Rregullores sé Punés sé Gjykatés Kushtetuese t€ Republikés sé€ Kosovés (né
tekstin e métutjeshém: “Rregullorja”).

Procedura para Gjykatés Kushtetuese

5.

6.

Faktet

7.

10.

11.

Kérkesa éshté parashtruar né Gjykatén Kushtetuese mé 15 tetor 2009.

Mé 16 korrik 2010, pas shqyrtimit té raportit t€ gjyqtarit raportues, Dr. Gjyljeta
Mushkolaj, Kolegji Shqyrtues i pérbéré nga gjyqtarét Altay Suroy (Kryesues),
Prof. Dr. lvan Cukalovic, dhe Prof. Dr. lliriana Islami i rekomandoi Gjykatés sé
ploté né lidhje me papranushmériné e Kérkesés.

Parashtruesi pretendon se parcela kadastrale nr. 1789 Zona Kadastrale Gjakové
éshté proné e familjes sé tij.

Prona né fjalé, sipas Komunés sé Gjakovés ishte eksproprijuar mé 20 gusht
1960, bazuar né Vendimin 03-4242/60. Megjithaté, bartja e pronésisé nuk ishte
regjistruar né Zyrén Komunale Kadastrale né Gjakové deri mé 16 dhjetor 1998
(Vendimi 952-01-275/98).

Parashtruesi e kundérshtoi vendimin 952-01-1-275/98 né Entin e Gjeodezisé né
Beograd. Mé 24 dhjetor 1998, Enti Iéshoi Vendimin nr. 03-952 — 1290/98, i cili e
prishi Vendimin 952-01-1-275/98 té Zyrés Komunale Kadastrale t&€ Gjakovés.
Megijithaté, Zyra Komunale Kadastrale né Gjakové si duket kurré nuk e ktheu
tokén né pronési t&€ Parashtruesit, por né vend té saj ka ndértuar njé vend-
parkimi dhe objekte tjera mbi até toké.

Mé 22 shator 2008, Parashtruesi u ankua prané Zyrés Komunale Kadastrale né
Gjakové se Vendimi i Entit té Gjeodezisé né Beograd kurré nuk u ekzekutua.
Prandaj, ai kérkoi nga Zyra Komunale Kadastrale qé ta regjistroj tokén né emrin
e tij. Mirépo, Zyra Komunale Kadastrale e refuzoi kérkesén e tij mé 22 shtator
2008 (nr. 952-1290/98), duke cekur se, bazuar né Nenin 56 (1) té Ligjit mbi
Procedurén Administrative, barra e provave bie mbi palén e interesuar. Prandaj,
duke marré parasysh se Parashtruesi nuk ka ofruar prova té plota pér té
mbéshtetur kérkesén e tij (vetém njé fotokopje té Vendimit t&€ Entit Gjeodezik né
Beograd, né vend té vendimit origjinal), kérkesa e tij u refuzua si e pabazuar.

Parashtruesi paragiti ankesé ndaj Vendimit nr. 952-1290/98 té Zyrés Komunale

Kadastrale prané Gjykatés Supreme, e cila me Aktgjykimin A. nr. 298/2009 mé
11 shtator 2009, vendosi se pajtohet me arsyetimin e Zyrés Komunale Kadastrale

té Gjakovés, dhe shtoi se Neni 3 (2) i Ligjit 2002/5 pér Themelimin e Regjistrit té
té Drejtave té€ Pronés sé Paluajtshme mbéshtet té njéjtin pérfundim. Gjykata
Supreme gjithashtu shpjegoi se bartja e pronésisé ishte e kompletuar dhe e
vlefshme sipas vendimit mbi eksproprijim nr. 03-4242/60 i datés 20 gusht 1960.
Prandaj, Gjykata Supreme theksoi se regjistrimi i tokés si proné komunale né
vitin 1998 ishte vetém ¢éshtje teknike dhe se vendimi pér té rikthyer tokén do té
binte ndesh me vendimin origjinal t&€ eksproprijimit sesa ndaj pérpjekjes pér té
regjistruar pronén né vitin 1998. Sipas Gjykatés Supreme pronésia nuk éshté
¢éshtje kontestuese.

Pretendimet e parashtruesit té kérkesés

12.

Parashtruesi i kérkesés pretendon se vendimi i Gjykatés Supreme ka shkelur
Nenin 31 té Kushtetutés dhe Nenin 6 t&€ Konventés Evropiane pér Mbrojtjen e té
Drejtave té Njeriut dhe Lirive Themelore.

Vlerésimi pér pranueshmériné e Kerkesés

13.

14.

15.

16.

1Z.

18.

Pér té gjykuar Kérkesén e Parashtruesit, Gjykata sé pari duhet té€ vlerésoj nése
Parashtruesi i ka pérmbushur kriteret pér pranueshméri, t€ pércaktuara né
Kushtetuté, né Ligj dhe Rregullore t& Punés.

Né rastin né fjalé , Parashtruesi i kérkesés do duhej té€ prezantonte prova té
mjaftueshme qé tregojné se vlerésimi i provave nga Gjykata Supreme ishte
haptazi i pasakté, duke pérbéré déshtim nga ana e Gjykatés Supreme pér té
garantuar se Parashtruesi éshté gjykuar né ményré té drejté né pajtim me nenin
31 té Kushtetutés.

Megijithaté, nuk éshté detyré e Gjykatés Kushtetuese gé té vlerésoj ligishmériné
dhe saktésiné e vendimeve té dhéna nga institucionet kompetente gjyqésore,
pérve¢ nése ka prova se vendimet e tilla jané dhéné né njé ményré dukshém té
padrejté dhe té paqarté.

Detyra e Gjykatés lidhur me shkeljet e pretenduara té té drejtave Kushtetuese
éshté gé té kontrolloj nése procedurat, né térésiné e tyre, kané qené té drejta dhe
né pajtueshméri me mbrojtien shprehimisht t& pércaktuar me Kushtetuté, pra,
Gjykata Kushtetuese nuk éshté shkallé e katért e apelit, nuk ka juridiksion pér té
pérséritur procedurat gjygésore ose t'i zévendésoj vendimet e gjykatave té
rregullta me konstatimet e veta.

Nuk ka prova se Gjykata Supreme ka vlerésuar provat té ofruara nga
Parashtruesi né ményré té pasakté. Né té vérteté, Parashtruesi i Kérkesés ka
déshtuar gé té arsyetojé kérkesén e tij, t&€ argumentojé se Gjykata Supreme ka
béré shkelje t€ Nenit 6 t& Konventés Evropiane pér té Drejtat e Njeriut dhe Nenin
31 té Kushtetutés s€ Republikés sé Kosovés. Parashtruesi gjithashtu ka déshtuar
t'i bashkéngjis provat e nevojshme, qé do té dokumentonin se Gjykata Supreme
dhe Agjencioni Kadastral i Kosovés kané béré shkelje té té drejtave themelore té
njeriut t& garantuara me Kushtetuté.

Pér shkaget e lartcekura, Gjykata gjen se Kérkesa e Parashtruesit &shté haptazi
e pabazuar, prandaj, hedhet poshté si e papranueshme (shih Vendim pér
Papranueshméri Lénda nr. KI 13/09, Sevdail Avdyli kundér Aktgjykimit té
Gjykatés Supreme A. Nr. 533/2006 té datés 11 shtator 2006 dhe Aktgjykimit té
Gjykatés Supreme A. Nr. 5633/2006 té datés 2 dhjetor 2006, 17 qershor 2010).



PER KETO ARSYE

Gjykata Kushtetuese, né pajtim me Nenin 113 (7) té Kushtetutés, Nenin 20 té Ligjit dhe
Nenin 55 té Rregullores sé& Punés, né seancén e datés 15 tetor 2010, njézeéri:

VENDOS

l. TA REFUZOJ kérkesén si t&€ Papranueshme.

Il Ky Vendim do t'iu dérgohet paléve dhe do té€ publikohet né Gazetén Zyrtare, né
pajtim me nenin 20 (4) té Ligjit.

[l Ky Vendim hyn né fugi menjéheré.

Gjyqgtari Raportues Kryetar i Gjykatés Kushtetuese

Dr.Gjyljeta Mushkolaj, d.v. Prof. Dr. Enver Hasani, d.v.




